
Buyurtmachi Tashkilot (O’zbek tilida)

Nomi: «Mikrokreditbank» ATB.
Buyurtmachi manzili: 100047, O‘zbekiston Respublikasi, Toshkent shahri, Mirobod tumani, Amir Temur shoh ko‘chasi, 4-uy.
MFO: 00433; STIR (INN): 200547792; 
Bank nomi: «Mikrokreditbank» ATB.
Elektron pochta manzili: it_mkb@mkb.uz
Loyihaning to‘liq nomi: «Mikrokreditbank» ATB yuqori samarador hisoblash va sun’iy intellekt infratuzilmasini yaratish (keyingi o‘rinlarda — Majmua) joriy etish.
Loyihani amalga oshirish muddati: Shartnoma imzolangan sanadan boshlab 3 oy.
Yetkazib berish shartlari:
· Xorijiy yetkazib beruvchilar uchun — CPT Toshkent (Incoterms-2020);
· Mahalliy yetkazib beruvchilar uchun — DDP Toshkent (Incoterms-2020).
To‘lov shartlari: 50% oldindan to‘lov; 50% yetkazib berish amalga oshirilganidan so‘ng (fakt bo‘yicha), yetkazib berish sanasidan boshlab 10 kun ichida.

Majmua yuqori darajadagi masshtablanuvchanlikka ega bo‘lishi, ish uzluksizligini buzmagan holda unumdorlikni, sig‘imni va funksional imkoniyatlarni bosqichma-bosqich oshirish imkoniyatini ta’minlashi lozim.
Loyihalanayotgan yechim mavjud va kelajakdagi istiqbolli axborot tizimlari bilan integratsiya qilish imkoniyatini ko‘zda tutishi, texnologiyalar, ma’lumot almashish protokollari va arxitektura yechimlari darajasida muvofiqlikni (mos keluvchanlikni) ta’minlashi shart.

Tizimni sotib olishdan maqsad

«Mikrokreditbank» ATBda sun’iy intellekt (AI), mashinaviy o‘qitish (ML), katta hajmdagi ma’lumotlarni qayta ishlash (Big Data) va yuqori unumdor hisoblash (HPC) vazifalarini bajarish uchun zamonaviy, ishonchli va kengaytiriladigan hisoblash platformasini yaratishga qaratilgan.
Bankning strategik rivojlanishida AI texnologiyalarining o‘rni keskin oshgani sababli, quyidagi yo‘nalishlarda yuqori samaradorlikka ega hisoblash resurslariga ehtiyoj mavjud:
· kredit risklarini prognozlash va skoring modellarini takomillashtirish;
· firibgarlikni aniqlash (fraud detection) tizimlarini kuchaytirish;
· mijoz xatti-harakatlarini tahlil qilish va personalizatsiya;
· chatbotlar, NLP-modellar, hujjatlarni avtomatik qayta ishlash;
· kiberxavfsizlikda anomaliyalarni aniqlash;
· bankning ichki jarayonlarini avtomatlashtirish va optimallashtirish.
Ushbu vazifalarni bajarish uchun bankga GPU tezlatkichlarga ega, yuqori hisoblash quvvatli server zarur.

Xaridning asoslanishi
AI modellarining murakkablashuvi
Zamonaviy neyron tarmoqlar (LLaMA, GPT, Vision Transformer, Graph Neural Networks) katta hajmdagi GPU xotirasi va parallel hisoblash quvvatini talab qiladi. Mavjud serverlar bunday yuklamani ko‘tara olmaydi.
Bankning AI strategiyasi
Bank quyidagi yo‘nalishlarda AI tizimlarini kengaytirishni rejalashtirgan:
· kredit portfeli bo‘yicha chuqur tahlil;
· real vaqt rejimida firibgarlikni aniqlash;
· mijozlarga xizmat ko‘rsatishda AI yordamchilari;
· hujjatlarni avtomatik tanish va tasniflash;
· xavf modellarini qayta o‘qitish va optimallashtirish.
Bu jarayonlar GPU-samaradorliksiz imkonsiz.
Ma’lumotlar hajmining o‘sishi
Bankning tranzaksion, analitik va arxiv ma’lumotlari yil sayin ortmoqda. AI modellarini o‘qitish uchun katta datasetlar talab qilinadi.
Regulyator talablari
Markaziy bankning:
· kiberxavfsizlik,
· ma’lumotlarni qayta ishlash tezligi,
· risklarni baholashning avtomatlashtirilishi
bo‘yicha talablarini bajarish uchun AI infratuzilmasi zarur.
Import o‘rnini bosish va ichki AI imkoniyatlari
Bank AI modellarini:
· o‘z infratuzilmasida,
· o‘z ma’lumotlari bilan,
· maxfiylikni buzmagan holda
o‘qitishi kerak. Bu uchun lokal GPU klasteri talab qilinadi.



Tizimning zaruriy texnik tavsiflari

Umumiy texnik talablar

Tanlov ishtirokchisining taklifiga kiritilgan barcha uskunalar operatsiyalarni boshqarish, shaffof ma’muriyat yuritish va uzluksiz (skvoznoy) monitoringni ta’minlovchi boshqaruv va nazorat tizimi bilan butlangan bo‘lishi lozim:
· GPU tezlatgichli server platformasi (komplektda) — 1 (bir) dona;

1. Yetkazib berish to‘plamiga 1 (bir) ta serverlar jamlanmasi kiritilishi shart. 
Har bir server quyidagi texnik talablarga javob berishi lozim:

	№
	Talab tavsifi
	Qiymati

	1.1
	Standart server tokchasiga (rack) o‘rnatish form-faktori va balandligi
	2RU dan ko‘p bo‘lmagan

	1.2
	O‘rnatilgan protsessorlar soni: har biri kamida 48 yadroga ega, chastotasi 3.65 GGs dan past bo‘lmagan, 6400 MGts xotira bilan ishlashni qo‘llab-quvvatlovchi, kesh-xotirasi 256 MB dan kam emas, maksimal issiqlik tarqatish quvvati (TDP) 400 Vt dan oshmasligi kerak
	Kamida 2 dona

	1.3
	Xotira modullarini o‘rnatish uchun server arxitekturasi DDR5 RDIMM xotirani qo‘llab-quvvatlashi shart
	Kamida 24 dona

	1.4
	O‘rnatilgan RDIMM xotira modullari: har birining hajmi kamida 64 GB, ishchi chastotasi 6400 MGts dan kam bo‘lmagan
	Kamida 16 dona

	1.5
	Ichki ma’lumot saqlash qurilmalari uchun 2.5 dyuymli disklarni o‘rnatish imkoniyati, shu jumladan  NVMe disklarni qo‘llab-quvvatlash
	Kamida 8 dona

	1.6
	Kengaytirish kartalari uchun PCIe Gen5 slotlari bo‘lishi, GPU va yuqori tezlikdagi adapterlarni o‘rnatishni qo‘llab-quvvatlashi kerak
	Kamida 8 dona

	1.7
	[bookmark: _GoBack]O‘rnatilgan tarmoq adapterlari: kamida 2 ta 10/25GbE SFP28 portiga ega bo‘lishi, yetkazib berish to‘plamida 25G SR SFP28 transiverlari bilan
Kamida 2 ta portga ega 32 Gb FC adapteri, yetkazib berish toplamida transiverlarga ega bo’lishi kerak
	Kamida 1 dona 10/25GbE SFP28 adapter
Kamida 1 dona 32 GB FC adapter

	1.8
	Serverda yuqori unumdorlikdagi GPU tezlatkichlarini o‘rnatish imkoniyati bo‘lishi shart. 
Har bir GPU: PCIe Gen5, video xotirasi 141 GB dan kam bo‘lmagan, passiv sovitishli, AI va HPC hisoblashlarga mo‘ljallangan 
Kamida FP64, FP32, TF32, BF16, FP16, INT8 hisoblash formatlarini qo’llab quvvatlashi shart
	





	Kamida 2 dona

	1.9
	Har bir serverda o‘rnatilgan M.2 NVMe SSD disklari: hajmi 1.92 TB dan kam bo‘lmagan, RAID adapter orqali o‘rnatilgan bo‘lishi kerak
	Kamida 2 dona

	1.10
	Qo‘shimcha ichki yuqori tezlikdagi SSD disklari: 2.5” U.3 NVMe PCIe 4.0 x4, har birining sig‘imi 3.84 TB dan kam bo‘lmagan
	Kamida 4 dona

	1.11
	Elektr ta’minoti bloklari: quvvati kamida 2400 Vt, “issiq almashtirish” (hot-swap) imkoniyati bilan, rezervlashni qo‘llab-quvvatlovchi
	Kamida 2 dona

	1.12
	Server to‘liq komplektdagi xatoliklarga chidamli, yuqori unumdorlikdagi rezervlangan sovutish ventilyatorlari bilan butlangan bo‘lishi shart
	Majburiy

	1.13
	Server alohida apparat darajasidagi masofaviy boshqaruv va monitoring vositalariga ega bo‘lishi, zarur dasturiy litsenziyalar bilan yetkazib berilishi shart
	Majburiy

	1.14
	Server mustaqil boshqaruv funksiyalari, diagnostika, video/USB interfeyslari va servis indikatorlari bilan jihozlangan bo‘lishi shart
	Majburiy

	1.15
	Serverni standart 19’’ telekommunikatsiya tokchasiga o‘rnatish uchun relslar bilan butlangan bo‘lishi shart
	Majburiy

	1.16
	Server apparat ishonchliligini ta’minlash uchun Root of Trust xavfsizlik moduli bilan jihozlangan bo‘lishi shart
	Majburiy

	1.17
	Server GPU konfiguratsiyasini qo‘llab-quvvatlovchi maxsus riser kartalar, bridge modullar va tegishli ichki ulanish komponentlari bilan to‘liq butlangan bo‘lishi shart
	Majburiy

	1.18
	Serverning masofadan boshqarish va monitoring platformasi uchun ishlab chiqaruvchining rasmiy litsenziyasi taqdim etilishi shart
	Majburiy

	1.19
	Qurilmalar yakuniy foydalanuvchiga sotilgan sanadan boshlab, 3 (uch) yillik kafolat muddati davomida Toshkent shahridagi rasmiy servis markazlarida ishlab chiqaruvchining kafolat majburiyatlari bilan ta’minlangan holda yetkazib berilishi shart.
Ishlab chiqaruvchining kafolat majburiyatlari quyidagilarni o‘z ichiga olishi lozim:
o	24/7 Texnik ko‘mak: Qurilmalarning ish qobiliyatini tiklash, uskuna va dasturiy ta’minotdan foydalanish masalalari bo‘yicha ishlab chiqaruvchining "issiq liniya" muhandislaridan real vaqt rejimida tunu-kun maslahatlar olish imkoniyati;
o	Joyida servis xizmati (On-site): Nosoz apparat qismlarini ishlab chiqaruvchining avtorizatsiyalangan servis muhandislari yoki vakolatli mutaxassislari tomonidan bevosita buyurtmachi hududida almashtirish;
Almashtirish muddatlari: Servis markazi omborida zarur butlovchi qismlar mavjud bo‘lgan taqdirda — keyingi ish kunidan (NBD) kechiktirmasdan; agar servis markazi omborida zarur qismlar mavjud bo‘lmasa — nosoz komponent aniqlangan vaqtdan boshlab 15 kundan kechiktirmasdan almashtirish amalga oshirilishi shart.
	Majburiy


2. Kafolat va texnik qo‘llab-quvvatlashga qo‘yiladigan talablar

Loyiha doirasida yetkazib beriladigan barcha uskunalar va dasturiy ta’minot uchun kafolat muddati va texnik qo‘llab-quvvatlash ushbu Texnik topshiriqdagi barcha pozitsiyalar uchun kamida 3 (uch) yilni tashkil etishi shart. Kafolat muddati o‘rnatilgan va ishga tushirilgan uskunani yakuniy qabul qilish dalolatnomasi imzolangan sanadan boshlanadi.
Ijrochi har qanday holatdan qat’i nazar, texnik qo‘llab-quvvatlash xizmatlarini ko‘rsatishda kechikishlar bo‘lmasligini o‘z zimmasiga oladi va kafolatlaydi.
Kafolat xizmati, texnik qo‘llab-quvvatlash va xizmat ko‘rsatish doirasiga quyidagilar kirishi shart:
· Arizalarni qabul qilish hamda telefon va/yoki elektron pochta orqali muloqot qilish;
· Kafolat muddati davomida zarurat tug‘ilganda mutaxassisning uskunalar o‘rnatilgan joyga tashrif buyurishi;
· Kafolat muddati davomida uskunaning ish qobiliyatini tiklash bo‘yicha zaruriy ishlarni bajarish;
· Kafolat muddati davomida uskunaning ish qobiliyatini tiklash bo‘yicha bepul va cheklanmagan maslahatlar berish. Buyurtmachining maslahat xarakteridagi savollari bo‘yicha Ijrochi (Servis markazi) O‘zbekiston Respublikasi qonunchiligida belgilangan ish kunlarida, Toshkent vaqti bilan soat 9:00 dan 18:00 gacha (8x5 tartibida) ishlashi shart.
· Murojaatlarni ro‘yxatga olish va texnik qo‘llab-quvvatlash xizmati 24/7 tartibida (sutkasiga 24 soat, haftada 7 kun) ishlashi shart.
· Servis kontraktini faollashtirish sanasi va ishlab chiqaruvchining texnik qo‘llab-quvvatlash portaliga seriya raqami orqali kirish imkoniyati — uskuna Buyurtmachi maydoniga yetkazib berilgan paytdan boshlab 14 kalendar kuni ichida ta’minlanishi shart;
· Uskuna ishlab chiqaruvchisi tomonidan telefon va Web-portal orqali haftada 7 kun, sutkasiga 24 soat tartibida qo‘llab-quvvatlash va texnik yordam ko‘rsatilishi;
Kafolatli xizmat ko‘rsatish davrida uskunaning nuqsonli qismlari va ehtiyot qismlarini almashtirish hamda ularni qo‘shimcha yetkazib berish bilan bog‘liq barcha transport va boshqa xarajatlar Ijrochi va/yoki servis markazi hisobidan amalga oshiriladi.

3. Qadoqlashga qo‘yiladigan talablar

Barcha komponentlarning qadoqlanishi ularni yakuniy manzilga tashish vaqtida shikastlanish yoki buzilishdan saqlashga xizmat qilishi shart. Qadoqlar hech qanday cheklovlarsiz intensiv yuklash-tushirish ishlariga, tashish va ochiq havoda saqlash vaqtida ekstremal haroratlar, tuz va yog‘ingarchilik ta’siriga bardoshli bo‘lishi lozim.
Qadoq o‘lchamlari va vaznini belgilashda yakuniy yetkazib berish punktining uzoqligi hamda yuk tashish yo‘nalishidagi barcha punktlarda yuqori quvvatli yuk ko‘tarish vositalarining mavjud emasligi hisobga olinishi shart.
Yashiklarni qadoqlash va markalash, shuningdek, ularning ichidagi va tashqarisidagi hujjatlar yukni jo‘natish, tashish hamda tizim komponentlarini bojxona omborlarida vaqtincha saqlash talablariga qat’iy muvofiq kelishi shart. Noto‘g‘ri manzilga yuborilganligi yoki qoniqarsiz markalash tufayli kelib chiqqan tashish va saqlash bilan bog‘liq qo‘shimcha xarajatlar uchun Ijrochi Xaridor oldida javobgar hisoblanadi.

4. Butlovchi qismlar va yangilik darajasiga qo‘yiladigan talablar

Sotib olinayotgan uskunalar to‘liq butlangan, ishchi holatda va yangi (ilgari foydalanilmagan, iste’molda bo‘lmagan yoki ishlatilmagan) bo‘lishi shart. Xarid qilinayotgan uskunalarning versiyalari va texnik tavsiflari ushbu hujjatda ko‘rsatilgan ko‘rsatkichlardan past bo‘lmasligi lozim.
Tizim so‘ralayotgan uskunani yetkazib berish uchun ishlab chiqaruvchi tomonidan berilgan avtorizatsiya hujjatlarining asli yoki tasdiqlangan nusxasi bilan ta’minlanishi shart. Uskunaning ishlab chiqarilgan yili 2026-yildan oldingi muddat bo‘lmasligi shart.

5. Ishga tushirish, xizmat ko‘rsatish va foydalanishga qo‘yiladigan talablar

Yetkazib beriladigan uskunani mavjud axborot tizimiga ulash, uni shtat rejimida ishga tushirish va keyingi foydalanish jarayonlari amaldagi tizim ishini to‘xtatmagan holda hamda Buyurtmachi tomonidan hech qanday qo‘shimcha xarajatlarsiz amalga oshirilishi shart. Uskunani mavjud axborot tizimiga ulash faqat sertifikatlangan mutaxassislar tomonidan (ishlab chiqaruvchi sertifikatlari bilan tasdiqlangan holda) va ushbu uskunaning mavjud uskunalar bilan birgalikda to‘liq va samarali ishlashi uchun ishlab chiqaruvchi tomonidan ko‘zda tutilgan sxema asosida bajarilishi lozim.
Tizim komponentlaridan foydalanish shartlari ishonchlilik va barqaror ishlash talablarining bajarilishini ta’minlashi shart. Foydalanish rejimi — yil davomida uzluksiz. Texnik vositalardan foydalanish hamda davriy xizmat ko‘rsatish va servis ishlarini bajarish uskuna ishlab chiqaruvchilarining talablariga muvofiq amalga oshirilishi shart. Texnik xizmat ko‘rsatishning aniq reglamenti, muddatlari va davriyligi uskuna o‘rnatilgandan so‘ng Ijrochi tomonidan uskunaning texnik hujjatlari asosida belgilanishi lozim.
Har qanday sharoitda tizim komponentlariga servis xizmati ko‘rsatish tartibi davriy xarakterga ega bo‘lishi va rejaviy tadbirlar grafigiga qat’iy rioya qilinishi shart. Har oyning yakunida xizmat ko‘rsatuvchi xodimlar tizim komponentlarining va umuman tizimning asosiy texnik ko‘rsatkichlari holati to‘g‘risida qisqacha hisobot tayyorlashlari hamda uni Buyurtmachi tomonidan qabul qilingan xabardor qilish tartib-qoidalariga muvofiq bo‘ysunuv tartibida topshirishlari lozim.
Har oylik nazorat qilinishi lozim bo‘lgan aniq parametrlar uskunaning texnik hujjatlari asosida belgilanadi.

6. Shef-montaj va sozlash-uchirish ishlariga qo‘yiladigan talablar

Ijrochi ushbu Texnik topshiriqqa muvofiq yetkazib beriladigan barcha uskunalar, materiallar va dasturiy ta’minotni o‘rnatish (montaj) hamda sozlash-uchirish ishlarini to‘liq amalga oshirishi shart.
Tizimni yaratish uchun barcha zaruriy komponentlarni joriy etishga qaratilgan barcha montaj ishlari bajarilishi lozim.
Tizimning barcha quyi tizimlarini yig‘ish, tekshirish va ishga tushirish jarayonlari Ijrochi vakili yoki uning montaj va sozlash-uchirish ishlariga vakolat berilgan vakili ishtirokida amalga oshirilishi shart. Ijrochi yoki ishlab chiqaruvchi vakilining obyektdagi montaj va sozlash-uchirish ishlarida ishtirok etishi uchun zarur bo‘lgan barcha transport xarajatlari Ijrochi tomonidan qoplanadi.
Ijrochi obyektdagi shef-montaj va sozlash-uchirish jarayonlarida loyihalashtirilgan va yetkazib berilayotgan barcha tizimlar bo‘yicha tegishli yo‘nalishlar (lineykalar) bo‘yicha sertifikatlangan mutaxassislar ishtirokini ta’minlashi shart.

7. Infratuzilmaning nosozlikka bardoshliligini testdan o‘tkazishga qo‘yiladigan talablar

Ijrochi sinovlar dasturi va metodikasini (SDM/ПМИ) ishlab chiqishi va Buyurtmachi bilan kelishishi, shuningdek, yetkazib berilayotgan infratuzilmaning (2 ta server tuguni va ma’lumotlarni saqlash tizimi) nosozlikka bardoshliligini sinovdan o‘tkazishi shart.
Ijrochi infratuzilmaning barcha darajalarida — apparat komponentlaridan tortib dasturiy klasterlash mexanizmlari va ma’lumotlarga uzluksiz kirishni ta’minlashgacha bo‘lgan nosozlikka bardoshlilikni testlash bo‘yicha barcha zarur ishlarni bajarishi lozim.
Sinovlar alohida komponentlarning ishdan chiqishini simulyatsiya (imitatsiya) qilgan holda o‘tkazilishi shart, jumladan (lekin bular bilan cheklanmagan holda):
· Server tugunlari;
· Tarmoq interfeyslari;
· Kiritish-chiqarish adapterlari (HBA);
· Ma’lumotlarni saqlash tizimiga kirish yo‘llari;
· Ma’lumotlarni saqlash tizimi kontrollerlari;
· Disklar va disk guruhlari.
Sinovlar davomida quyidagilar tasdiqlanishi shart:
· Alohida komponentlarning ishdan chiqishi servislarning to‘xtab qolishiga olib kelmasligi;
· Sinovlarning butun vaqti davomida ma’lumotlarga kirish imkoniyati saqlanib qolishi;
· Avtomatik o‘tish (failover) mexanizmlarining to‘g‘ri ishlashi;
· Ma’lumotlarning yo‘qolishi yoki shikastlanishi yuz bermasligi.
Ijrochi sinovlarni Buyurtmachi vakillari, shuningdek (zarurat bo‘lganda), uskuna ishlab chiqaruvchisi vakillari ishtirokida o‘tkazilishini ta’minlashi shart.
Sinov natijalari bo‘yicha Ijrochi ijro hujjatlari bilan birga quyidagilarni o‘z ichiga olgan sinov bayonnomasini rasmiylashtirishi va Buyurtmachiga taqdim etishi shart:
· O‘tkazilgan testlar ro‘yxati;
· Nosozlik ssenariylarining tavsifi;
· Sinovlarning amaldagi natijalari;
· Aniqlangan kamchiliklar (mavjud bo‘lsa);
· Tizimning nosozlikka bardoshlilik talablariga muvofiqligi va sanoat foydalanishiga tayyorligi to‘g‘risida xulosa.
Sinovlarni o‘tkazish bilan bog‘liq barcha xarajatlar, jumladan Ijrochi mutaxassislari va (zarurat bo‘lganda) ishlab chiqaruvchi vakillarini jalb qilish Ijrochi tomonidan qoplanadi.

8. Axborot xavfsizligiga qo‘yiladigan talablar

Sotib olinayotgan uskunani mavjud axborot tizimiga ulash va uni shtat rejimida ishga tushirish jarayonida zaxira nusxalarini shakllantirish, mavjud axborot tizimlari va ma’lumotlar bazalarining saqlanishi hamda yaxlitligini ta’minlash bo‘yicha axborot xavfsizligining barcha talablariga rioya qilinishi shart. Bunda yangi uskuna o‘rnatilgunga qadar amal qilgan ma’lumotlar va barcha dasturiy vositalarni zaxira nusxalaridan qayta tiklash imkoniyati kafolatlanishi lozim.

9. Tashishga (transportabellik) qo‘yiladigan talablar

Ishtirokchining taklifi tarkibiga kiruvchi uskuna komponentlari zavodda butlangan kompleks obyektlar bo‘lishi va ularning konstruksiyasi zarurat tug‘ilganda qisman qismlarga ajratish hamda boshqa joyga ko‘chirish imkoniyatini ta’minlashi shart.
Ijrochi uskuna komponentlarini zavod qadoqlashida butun holatda yetkazib berish uchun javobgar hisoblanadi. Uskunani belgilangan foydalanish joylarida birlamchi montaj qilish va sozlash-uchirish ishlarini Ijrochi amalga oshiradi. Kelgusida zarurat tug‘ilganda komponentlarni demontaj qilish va boshqa joyga ko‘chirish Buyurtmachi tomonidan o‘z kuchlari bilan amalga oshiriladi.

10. Hayotiy sikl va yetkazib berilayotgan Tizim majmuasining to‘liqligiga qo‘yiladigan talablar

Ishtirokchi quyidagilar bo‘yicha ma’lumotlarni taqdim etishi lozim:
· Xarid qilinayotgan uskunaning hayotiy sikli parametrlari, jumladan, uskunani qo‘llab-quvvatlashning yakunlanish sanalari, ehtiyot qismlar (ZIQ) va butlovchi buyumlarni yetkazib berishga buyurtmalarni qabul qilish to‘xtatilish sanalari;
· Taklif etilayotgan uskuna (texnologik yechim), funksionallik va ishlab chiqaruvchining boshqa noyob yechimlari hisobiga kamida 5 yil muddatga TCO (egalik qilishning umumiy qiymati) minimal darajasiga erishish usullari;
· Xarid qilinayotgan uskunaning ishlab chiqaruvchi me’yoriy hujjatlariga muvofiq energiya iste’moli va energiya samaradorligi.

11. Standartlar

Tizim komponentlari unumdorlik va sifat jihatidan xalqaro standartlarga, mahsulotlarning butlanishi va ularga ilova qilinadigan hujjatlar esa texnik shartlarda ko‘rsatilgan standartlarga, ular mavjud bo‘lmaganda — tizim komponentlari ishlab chiqarilgan mamlakat uchun qabul qilingan standartlarga to‘liq muvofiq bo‘lishi shart. Bunday standartlar tegishli muassasalar tomonidan chiqarilgan eng yangi nashrlar bo‘lishi lozim.
O‘zbekiston Respublikasining amaldagi qonunchiligiga muvofiq majburiy sertifikatlashtirilishi lozim bo‘lgan Tizimning texnik vositalari tegishli sertifikatlarga ega bo‘lishi shart.
Tizimning texnik vositalari standart elektr ulanishlar (stiklar), interfeyslar, texnologiyalar va ma’lumotlar uzatish protokollaridan foydalanishi shart.

